
31.1.2024 A9-0014/232

Emenda 232
Martin Häusling
f’isem il-Grupp Verts/ALE

Rapport A9-0014/2024
Jessica Polfjärd
Pjanti miksuba minn ċerti tekniki ġenomiċi ġodda u l-ikel u l-għalf tagħhom
(COM(2023)0411 – C9-0238/2023 – 2023/0226(COD))

Proposta għal regolament
Premessa 3

Test propost mill-Kummissjoni Emenda

(3) Hemm riċerka pubblika u privata 
għaddejja li qiegħda tuża l-NGTs fuq 
varjetà usa’ ta’ għelejjel u karatteristiċi 
meta mqabbla ma’ dawk miksuba permezz 
ta’ tekniki transġeniċi awtorizzati fl-Unjoni 
jew globalment(33 ). Dan jinkludi pjanti 
b’tolleranza jew reżistenza mtejba għall-
mard tal-pjanti u l-pesti, pjanti 
b’tolleranza jew reżistenza mtejba għall-
effetti tat-tibdil fil-klima u l-istress 
ambjentali, effiċjenza mtejba fl-użu tan-
nutrijenti u tal-ilma, pjanti b’rendimenti u 
reżiljenza akbar u karatteristiċi ta’ kwalità 
mtejba. Dawn it-tipi ta’ pjanti ġodda, 
flimkien mal-applikabbiltà pjuttost faċli u 
rapida ta’ dawk it-tekniki l-ġodda, jistgħu 
jwasslu benefiċċji għall-bdiewa, għall-
konsumaturi u għall-ambjent. Għalhekk, 
l-NGTs jista’ jkollhom il-potenzjal li 
jikkontribwixxu għall-għanijiet tal-
innovazzjoni u s-sostenibbiltà tal-Patt 
Ekoloġiku Ewropew (34) u tal-Istrateġiji 
“Mill-Għalqa sal-Platt” (35), dwar il-
Bijodiversità (36) u dwar l-Adattament 
għat-Tibdil fil-Klima (37), għas-sigurtà tal-
ikel globali (38), għall-Istrateġija dwar il-
Bijoekonomija (39) u għall-awtonomija 
strateġika tal-Unjoni (40).

(3) Hemm riċerka pubblika u privata 
għaddejja li qiegħda tuża l-NGTs fuq 
varjetà usa’ ta’ għelejjel u karatteristiċi 
meta mqabbla ma’ dawk miksuba permezz 
ta’ tekniki transġeniċi awtorizzati fl-Unjoni 
jew globalment, inklużi dawk b’benefiċċji 
għas-sostenibbiltà mhux ippruvati. 
Madankollu, ma huwiex possibbli li jiġi 
ddikjarat li pjanta partikolari waħda hija 
sostenibbli minħabba l-karatteristika 
maħsuba tagħha. Is-sostenibbiltà ġenwina 
tista’ tiġi konkluża biss wara valutazzjoni 
tas-sistema agrikola li fiha jitkabbru l-
pjanti, kif ukoll ir-relazzjonijiet kumplessi 
tagħhom mal-ambjent u skont il-
kundizzjonijiet ekonomiċi u soċjali li 
fihom jintużaw. Huwa importanti li l-
perkorsi differenti ta’ azzjoni biex 
jintlaħqu l-objettivi tal-obbligi 
internazzjonali u Ewropej dwar it-tibdil 
fil-klima u l-bijodiversità, fost l-oħrajn, 
ma jridux idgħajfu lil xulxin.

_________________
33 L-għarfien u s-soluzzjonijiet li 
jirriżultaw minn proġetti ta’ riċerka u 
innovazzjoni ffinanzjati mill-UE dwar 

strateġiji għat-tnissil tal-pjanti jistgħu 
jikkontribwixxu biex jiġu indirizzati l-
isfidi tad-detezzjoni, biex jiġu żgurati t-
traċċabbiltà u l-awtentiċità, u biex tiġi 
promossa l-innovazzjoni fil-qasam ta’ 
tekniki ġenomiċi ġodda. Aktar minn 1 000 
proġett ġew iffinanzjati taħt is-Seba’ 
Programm Kwadru u l-programm 
suċċessur Orizzont 2020 b’investiment ta’ 
aktar minn EUR 3 biljun. L-appoġġ ta’ 
Orizzont Ewropa għal proġetti 
kollaborattivi ġodda ta’ riċerka dwar l-
istrateġiji għat-tnissil tal-pjanti għadu 
għaddej ukoll, SWD(2021) 92.
34 Il-Komunikazzjoni tal-Kummissjoni lill-
Parlament Ewropew, lill-Kunsill, lill-
Kumitat Ekonomiku u Soċjali Ewropew u 
lill-Kumitat tar-Reġjuni, Il-Patt 
Ekoloġiku Ewropew, COM/2019/640 
final.
35 Il-Komunikazzjoni tal-Kummissjoni lill-
Parlament Ewropew, lill-Kunsill, lill-
Kumitat Ekonomiku u Soċjali Ewropew u 
lill-Kumitat tar-Reġjuni, Strateġija “Mill-
Għalqa sal-Platt” għal sistema tal-ikel 
ġusta, tajba għas-saħħa u favur l-
ambjent, COM/2020/381 final.
36 Il-Komunikazzjoni tal-Kummissjoni lill-
Parlament Ewropew, lill-Kunsill, lill-
Kumitat Ekonomiku u Soċjali Ewropew u 
lill-Kumitat tar-Reġjuni, Strateġija tal-UE 
għall-Bijodiversità għall-2030: Inreġġgħu 
n-natura lura f’ħajjitna, COM/2020/380 
final.
37 Il-Komunikazzjoni tal-Kummissjoni lill-
Parlament Ewropew, lill-Kunsill, lill-
Kumitat Ekonomiku u Soċjali Ewropew u 
lill-Kumitat tar-Reġjuni, Insawru Ewropa 
reżiljenti għall-klima - l-Istrateġija l-ġdida 
tal-UE dwar l-Adattament għat-Tibdil fil-
Klima, COM(2021)82 final
38 Il-Komunikazzjoni tal-Kummissjoni lill-
Parlament Ewropew, lill-Kunsill 
Ewropew, lill-Kunsill, lill-Kumitat 
Ekonomiku u Soċjali Ewropew u lill-
Kumitat tar-Reġjuni, Is-salvagwardja tas-
sigurtà tal-ikel u t-tisħiħ tar-reżiljenza tas-

sistemi tal-ikel, COM(2022)133 final; L-
Organizzazzjoni tal-Ikel u l-Agrikoltura 
tan-Nazzjonijiet Uniti (FAO), 2022, Gene 
editing and agrifood systems, Ruma, 
ISBN 978-92-5-137417-7.
39 Il-Kummissjoni Ewropea, id-Direttorat 
Ġenerali għar-Riċerka u l-Innovazzjoni, 
A sustainable bioeconomy for Europe – 
Strengthening the connection between 
economy, society and the environment: 
updated bioeconomy strategy, l-Uffiċċju 
tal-Pubblikazzjonijiet, 2018, 
https://data.europa.eu/doi/10.2777/792130
.
40 Il-Komunikazzjoni tal-Kummissjoni lill-
Parlament Ewropew, lill-Kunsill, lill-
Kumitat Ekonomiku u Soċjali Ewropew u 
lill-Kumitat tar-Reġjuni, Rieżami tal-
Politika Kummerċjali - Politika 
Kummerċjali Miftuħa, Sostenibbli u 
Assertiva, COM(2021)66 final.

Or. en

31.1.2024 A9-0014/233

Emenda 233
Martin Häusling
f’isem il-Grupp Verts/ALE

Rapport A9-0014/2024
Jessica Polfjärd
Pjanti miksuba minn ċerti tekniki ġenomiċi ġodda u l-ikel u l-għalf tagħhom
(COM(2023)0411 – C9-0238/2023 – 2023/0226(COD))

Proposta għal regolament
Premessa 9

Test propost mill-Kummissjoni Emenda

(9) Abbażi tal-għarfien xjentifiku u 
tekniku attwali b’mod partikolari dwar l-
aspetti tas-sikurezza, dan ir-Regolament 
jenħtieġ li jkun limitat għall-OĠM li huma 
pjanti, jiġifieri organiżmi fil-gruppi 
tassonomiċi Archaeplastida jew 
Phaeophyceae, esklużi l-mikroorganiżmi, 
il-fungi u l-annimali li għalihom l-għarfien 
disponibbli huwa aktar limitat. Għall-istess 
raġuni, dan ir-Regolament jenħtieġ li jkopri 
biss pjanti miksuba b’ċerti NGTs: il-
mutaġenesi mmirata u ċ-ċisġenesi 
(inkluża l-intraġenesi) (minn hawn ’il 
quddiem il-“pjanti tal-NGT”), iżda mhux 
permezz ta’ tekniki ġenomiċi ġodda 
oħrajn. Dawn il-pjanti tal-NGT ma 
jġorrux materjal ġenetiku minn speċijiet li 
ma jistgħux jinkroċjaw. Jenħtieġ li l-OĠM 
prodotti minn tekniki ġenomiċi ġodda oħra 
li jintroduċu f’organiżmu materjal ġenetiku 
ta’ speċijiet li ma jistgħux jinkroċjaw 
(transġenesi) jibqgħu soġġetti biss għal-
leġiżlazzjoni tal-Unjoni dwar l-OĠM, 
minħabba li l-pjanti li jirriżultaw jista’ 
jkollhom riskji speċifiċi assoċjati mat-
transġene. Barra minn hekk, ma hemm l-
ebda indikazzjoni li r-rekwiżiti attwali fil-
leġiżlazzjoni tal-Unjoni dwar l-OĠM 
għall-OĠM miksuba mit-transġenesi 
jeħtieġ li jiġu adattati f’dan il-mument.

(9) Abbażi tal-għarfien xjentifiku u 
tekniku attwali b’mod partikolari dwar l-
aspetti tas-sikurezza, dan ir-Regolament 
jenħtieġ li jkun limitat għall-OĠM li huma 
għelejjel li jinħartu kull sena mingħajr il-
potenzjal li jippersistu, jirriproduċu u 
jippropagaw fl-ambjent, esklużi l-
mikroorganiżmi, il-fungi, il-pjanti u l-
annimali selvaġġi li għalihom l-għarfien 
disponibbli huwa aktar limitat. Għall-istess 
raġuni, dan ir-Regolament jenħtieġ li jkopri 
biss pjanti miksuba minn mutaġenesi 
mmirata (minn hawn ’il quddiem il-“pjanti 
tal-NGT”), bil-kundizzjoni li ma jkunx 
fihom aktar transġeni jekk dawn ikunu 
ġew introdotti matul l-iżvilupp tagħhom. 
Jenħtieġ li l-OĠM prodotti minn tekniki 
ġenomiċi ġodda li jintroduċu f’organiżmu 
materjal ġenetiku ta’ speċijiet li ma 
jistgħux jinkroċjaw (transġenesi) jibqgħu 
soġġetti biss għal-leġiżlazzjoni tal-Unjoni 
dwar l-OĠM, minħabba li l-pjanti li 
jirriżultaw jista’ jkollhom riskji speċifiċi 
assoċjati mat-transġene. Barra minn hekk, 
ma hemm l-ebda indikazzjoni li r-rekwiżiti 
attwali fil-leġiżlazzjoni tal-Unjoni dwar l-
OĠM għall-OĠM miksuba mit-transġenesi 
jeħtieġ li jiġu adattati f’dan il-mument.

Or. en

31.1.2024 A9-0014/234

Emenda 234
Martin Häusling
f’isem il-Grupp Verts/ALE

Rapport A9-0014/2024
Jessica Polfjärd
Pjanti miksuba minn ċerti tekniki ġenomiċi ġodda u l-ikel u l-għalf tagħhom
(COM(2023)0411 – C9-0238/2023 – 2023/0226(COD))

Proposta għal regolament
Premessa 9a (ġdida)

Test propost mill-Kummissjoni Emenda

(9a) It-teknoloġiji tal-ġeni li għandhom 
l-għan li jimmodifikaw il-ġenoma barra 
mil-laboratorju, kif ukoll il-pjanti li ġew 
modifikati b’teknoloġiji ta’ interferenza 
tal-RNA jenħtieġ li jkunu soġġetti għal-
leġiżlazzjoni attwali dwar l-OĠM, u ma 
jaqgħux fil-kamp ta’ applikazzjoni ta’ dan 
ir-Regolament.

Or. en

31.1.2024 A9-0014/235

Emenda 235
Martin Häusling
f’isem il-Grupp Verts/ALE

Rapport A9-0014/2024
Jessica Polfjärd
Pjanti miksuba minn ċerti tekniki ġenomiċi ġodda u l-ikel u l-għalf tagħhom
(COM(2023)0411 – C9-0238/2023 – 2023/0226(COD))

Proposta għal regolament
Premessa 11

Test propost mill-Kummissjoni Emenda

(11) Dan ir-Regolament jikkostitwixxi 
lex specialis fir-rigward tal-leġiżlazzjoni 
tal-Unjoni dwar l-OĠM. Jintroduċi 
dispożizzjonijiet speċifiċi għall-pjanti tal-
NGT u għall-prodotti tal-NGT. 
Madankollu, fejn ma jkun hemm l-ebda 
regola speċifika f’dan ir-Regolament, il-
pjanti tal-NGT u l-prodotti (inklużi l-ikel u 
l-għalf) miksuba minnhom jenħtieġ li 
jibqgħu soġġetti għar-rekwiżiti tal-
leġiżlazzjoni tal-Unjoni dwar l-OĠM u r-
regoli dwar l-OĠM fil-leġiżlazzjoni 
settorjali, bħar-Regolament (UE) 2017/625 
dwar il-kontrolli uffiċjali jew il-
leġiżlazzjoni dwar ċerti prodotti bħall-
materjal riproduttiv tal-pjanti u tal-foresti.

(11) Dan ir-Regolament jikkostitwixxi 
lex specialis fir-rigward tal-leġiżlazzjoni 
tal-Unjoni dwar l-OĠM. Jintroduċi 
dispożizzjonijiet speċifiċi għall-pjanti tal-
NGT u għall-prodotti tal-NGT. 
Madankollu, fejn ma jkun hemm l-ebda 
regola speċifika f’dan ir-Regolament, il-
pjanti tal-NGT u l-prodotti (inklużi l-ikel u 
l-għalf) miksuba minnhom jenħtieġ li 
jibqgħu soġġetti għar-rekwiżiti tal-
leġiżlazzjoni tal-Unjoni dwar l-OĠM u r-
regoli dwar l-OĠM fil-leġiżlazzjoni 
settorjali, bħar-Regolament (UE) 2017/625 
dwar il-kontrolli uffiċjali jew il-
leġiżlazzjoni dwar ċerti prodotti bħall-
materjal riproduttiv tal-pjanti u tal-foresti, 
kif ukoll il-leġiżlazzjoni relatata mas-
sikurezza tal-ikel u mal-protezzjoni 
ambjentali.

Or. en

31.1.2024 A9-0014/236

Emenda 236
Martin Häusling
f’isem il-Grupp Verts/ALE

Rapport A9-0014/2024
Jessica Polfjärd
Pjanti miksuba minn ċerti tekniki ġenomiċi ġodda u l-ikel u l-għalf tagħhom
(COM(2023)0411 – C9-0238/2023 – 2023/0226(COD))

Proposta għal regolament
Premessa 14

Test propost mill-Kummissjoni Emenda

(14) Il-pjanti tal-NGT li jistgħu jseħħu 
wkoll b’mod naturali jew jiġu prodotti 
b’tekniki ta’ tnissil konvenzjonali u n-
nisel tagħhom miksub b’tekniki ta’ tnissil 
konvenzjonali (“pjanti tal-NGT tal-
kategorija 1”) jenħtieġ li jiġu ttrattati 
bħala pjanti li seħħew b’mod naturali jew 
li ġew prodotti b’tekniki ta’ tnissil 
konvenzjonali, minħabba li huma 
ekwivalenti u li r-riskji tagħhom huma 
komparabbli, u b’hekk jidderogaw bis-
sħiħ mil-leġiżlazzjoni tal-Unjoni dwar l-
OĠM u mir-rekwiżiti relatati mal-OĠM 
fil-leġiżlazzjoni settorjali. Sabiex tiġi 
żgurata ċ-ċertezza legali, dan ir-
Regolament jenħtieġ li jistabbilixxi l-
kriterji biex jiġi aċċertat jekk pjanta tal-
NGT hijiex ekwivalenti għal pjanti li 
jseħħu b’mod naturali jew imnisslin 
b’mod konvenzjonali u jistabbilixxi 
proċedura li biha l-awtoritajiet kompetenti 
jistgħu jivverifikaw u jieħdu deċiżjoni 
dwar l-issodisfar ta’ dawk il-kriterji, qabel 
ir-rilaxx jew it-tqegħid fis-suq ta’ pjanti 
tal-NGT jew ta’ prodotti tal-NGT. Dawk 
il-kriterji jenħtieġ li jkunu oġġettivi u 
bbażati fuq ix-xjenza. Jenħtieġ li jkopru t-
tip u l-firxa ta’ modifikazzjonijiet ġenetiċi 
li jistgħu jiġu osservati fin-natura jew 
f’organiżmi miksuba b’tekniki ta’ tnissil 
konvenzjonali u jenħtieġ li jinkludu limiti 
kemm għad-daqs kif ukoll għan-numru 

imħassar

ta’ modifikazzjonijiet ġenetiċi fil-ġenoma 
tal-pjanti tal-NGT. Peress li l-għarfien 
xjentifiku u tekniku jevolvi malajr f’dan 
il-qasam, il-Kummissjoni jenħtieġ li 
tingħata s-setgħa f’konformità mal-
Artikolu 290 tat-Trattat dwar il-
Funzjonament tal-Unjoni Ewropea biex 
taġġorna dawn il-kriterji fid-dawl tal-
progress xjentifiku u tekniku fir-rigward 
tat-tip u l-firxa ta’ modifikazzjonijiet 
ġenetiċi li jistgħu jseħħu fin-natura jew 
permezz tat-tnissil konvenzjonali.

Or. en

31.1.2024 A9-0014/237

Emenda 237
Christophe Clergeau
f’isem il-Grupp S&D
Martin Häusling
f’isem il-Grupp Verts/ALE

Rapport A9-0014/2024
Jessica Polfjärd
Pjanti miksuba minn ċerti tekniki ġenomiċi ġodda u l-ikel u l-għalf tagħhom
(COM(2023)0411 – C9-0238/2023 – 2023/0226(COD))

Proposta għal regolament
Premessa 24

Test propost mill-Kummissjoni Emenda

(24) Jenħtieġ li ssir dispożizzjoni biex 
tiġi żgurata t-trasparenza fir-rigward tal-
użu tal-varjetajiet tal-pjanti tal-NGT tal-
kategorija 1, biex jiġi żgurat li l-ktajjen tal-
produzzjoni li jixtiequ jibqgħu ħielsa mill-
NGTs ikunu jistgħu jagħmlu dan u b’hekk 
tiġi ssalvagwardjata l-fiduċja tal-
konsumatur. Il-pjanti tal-NGT li jkunu 
kisbu dikjarazzjoni tal-istatus ta’ pjanta 
tal-NGT tal-kategorija 1 jenħtieġ li jiġu 
elenkati f’bażi tad-data disponibbli għall-
pubbliku. Sabiex jiġu żgurati t-
traċċabbiltà, it-trasparenza u l-għażla 
għall-operaturi, matul ir-riċerka u t-tnissil 
tal-pjanti, meta tinbiegħ iż-żerriegħa lill-
bdiewa jew meta l-materjal riproduttiv tal-
pjanti jsir disponibbli għal partijiet terzi bi 
kwalunkwe mod ieħor, il-materjal 
riproduttiv tal-pjanti għall-pjanti tal-NGT 
tal-kategorija 1 jenħtieġ li jiġi ttikkettat 
bħala NGT tal-kategorija 1.

(24) Jenħtieġ li ssir dispożizzjoni biex 
tiġi żgurata t-traċċabbiltà fir-rigward tal-
użu tal-varjetajiet tal-pjanti tal-NGT tal-
kategorija 1, biex jiġi żgurat li l-ktajjen tal-
produzzjoni li jixtiequ jibqgħu ħielsa mill-
NGTs ikunu jistgħu jagħmlu dan u b’hekk 
tiġi ssalvagwardjata l-fiduċja tal-
konsumatur. Il-pjanti tal-NGT tal-
kategorija 1 jenħtieġ li jkunu soġġetti 
għas-sistema ta’ traċċabbiltà stabbilita fir-
Regolament (KE) Nru 1830/2003. Huma 
meħtieġa miżuri ta’ traċċabbiltà tul il-
katina tal-provvista kollha biex il-
proċessuri u l-operaturi tal-ikel ikunu 
jistgħu jevitaw il-preżenza aċċidentali jew 
inevitabbli ta’ NGTs fil-proċess tal-
produzzjoni tagħhom. Dawn ir-rekwiżiti 
ta’ traċċabbiltà jenħtieġ li jiffaċilitaw 
kemm l-irtirar tal-prodotti meta jiġi 
stabbilit li jkun hemm effetti kuntrarji 
mhux mistennija fuq is-saħħa tal-
bniedem, is-saħħa tal-annimali jew l-
ambjent, inklużi l-ekosistemi, kif ukoll il-
miri tal-monitoraġġ biex jiġu eżaminati l-
effetti potenzjali, b’mod partikolari, fuq l-
ambjent. It-traċċabbiltà jenħtieġ li 
tiffaċilita wkoll l-implimentazzjoni ta’ 
miżuri ta’ ġestjoni tar-riskju f’konformità 
mal-prinċipju ta’ prekawzjoni.

31.1.2024 A9-0014/238

Emenda 238
Martin Häusling
f’isem il-Grupp Verts/ALE

Rapport A9-0014/2024
Jessica Polfjärd
Pjanti miksuba minn ċerti tekniki ġenomiċi ġodda u l-ikel u l-għalf tagħhom
(COM(2023)0411 – C9-0238/2023 – 2023/0226(COD))

Proposta għal regolament
Premessa 24a (ġdida)

Test propost mill-Kummissjoni Emenda

(24a) L-operaturi organiċi u 
konvenzjonali jenħtieġ li jkollhom id-dritt 
u l-libertà li ma jużawx l-NGTs fil-proċess 
tal-produzzjoni tagħhom u tul il-katina 
tal-provvista tagħhom. Dan ir-
Regolament għandu jistabbilixxi 
dispożizzjonijiet adegwati biex tiġi żgurata 
l-libertà tal-għażla għall-operaturi li ma 
jużawx pjanti u żrieragħ tal-NGT, kemm 
tal-kategorija 1 kif ukoll tal-kategorija 2, 
fil-proċessi tal-produzzjoni tagħhom. 
Kwalunkwe piż finanzjarju u legali 
addizzjonali biex jiġi żgurat l-istatus ta’ 
produzzjoni mingħajr OĠM u NGT 
jenħtieġ li ma jaqax fuq il-bdiewa u l-
operaturi li ma jixtiqux jużaw l-NGTs. It-
telf ekonomiku mġarrab minħabba l-
preżenza aċċidentali ta’ OĠM ma 
għandux jaqa’ fuq operaturi 
konvenzjonali u organiċi ħielsa mill-NGT. 
Fil-biċċa l-kbira tal-każijiet ta’ preżenza 
aċċidentali, huwa impossibbli li jiġu 
stabbiliti l-kawżi, in-nuqqasijiet, u 
għalhekk ir-responsabbiltajiet. Għalhekk, 
dan ir-Regolament għandu jistabbilixxi 
miżuri ta’ koeżistenza, li jistabbilixxu l-
bażi għal dispożizzjonijiet nazzjonali ta’ 
responsabbiltà u fondi ta’ kumpens.

Or. en

31.1.2024 A9-0014/239

Emenda 239
Christophe Clergeau
f’isem il-Grupp S&D
Martin Häusling
f’isem il-Grupp Verts/ALE
Anja Hazekamp
f’isem il-Grupp The Left

Rapport A9-0014/2024
Jessica Polfjärd
Pjanti miksuba minn ċerti tekniki ġenomiċi ġodda u l-ikel u l-għalf tagħhom
(COM(2023)0411 – C9-0238/2023 – 2023/0226(COD))

Proposta għal regolament
Premessa 37

Test propost mill-Kummissjoni Emenda

(37) Sabiex il-pjanti tal-NGT ikunu 
jistgħu jikkontribwixxu għall-objettivi tas-
sostenibbiltà tal-Patt Ekoloġiku u tal-
istrateġiji “Mill-Għalqa sal-Platt” u għall-
Bijodiversità, jenħtieġ li tiġi ffaċilitata l-
kultivazzjoni tal-pjanti tal-NGT fl-Unjoni. 
Dan jeħtieġ prevedibbiltà għan-nissiela u 
għall-bdiewa fir-rigward tal-possibbiltà li 
jikkultivaw tali pjanti fl-Unjoni. 
Għalhekk, il-possibbiltà li l-Istati Membri 
jadottaw miżuri li jirrestrinġu jew 
jipprojbixxu l-kultivazzjoni tal-pjanti tal-
NGT tal-kategorija 2 fit-territorju kollu 
tagħhom jew f’parti minnu, stabbilita fl-
Artikolu 26b tad-Direttiva 2001/18/KE 
timmina dawk l-għanijiet.

imħassar

31.1.2024 A9-0014/240

Emenda 240
Christophe Clergeau
f’isem il-Grupp S&D
Martin Häusling
f’isem il-Grupp Verts/ALE
Anja Hazekamp
f’isem il-Grupp The Left

Rapport A9-0014/2024
Jessica Polfjärd
Pjanti miksuba minn ċerti tekniki ġenomiċi ġodda u l-ikel u l-għalf tagħhom
(COM(2023)0411 – C9-0238/2023 – 2023/0226(COD))

Proposta għal regolament
Premessa 38

Test propost mill-Kummissjoni Emenda

(38) Ir-regoli speċjali stabbiliti f’dan ir-
Regolament dwar il-proċedura ta’ 
awtorizzazzjoni għall-pjanti tal-NGT tal-
kategorija 2 huma mistennija li jirriżultaw 
f’aktar kultivazzjoni fl-Unjoni ta’ pjanti 
tal-NGT tal-kategorija 2 meta mqabbla 
mas-sitwazzjoni sa issa taħt il-leġiżlazzjoni 
attwali tal-Unjoni dwar l-OĠM. Dak 
jagħmel neċessarju għall-awtoritajiet 
pubbliċi tal-Istati Membri li jiddefinixxu 
miżuri ta’ koeżistenza biex jibbilanċjaw l-
interessi tal-produtturi ta’ pjanti 
konvenzjonali, dawk organiċi u dawk 
ġenetikament modifikati u b’hekk 
jippermettu lill-produtturi jkollhom għażla 
bejn tipi differenti ta’ produzzjoni, 
f’konformità mal-mira tal-Istrateġija “Mill-
Għalqa sal-Platt” ta’ 25 % tal-art agrikola 
taħt biedja organika sal-2030.

(38) Ir-regoli speċjali stabbiliti f’dan ir-
Regolament dwar il-proċedura ta’ 
awtorizzazzjoni għall-pjanti tal-NGT huma 
mistennija li jirriżultaw f’aktar 
kultivazzjoni fl-Unjoni ta’ pjanti tal-NGT 
meta mqabbla mas-sitwazzjoni sa issa taħt 
il-leġiżlazzjoni attwali tal-Unjoni dwar l-
OĠM. Dak jagħmel neċessarju għall-
awtoritajiet pubbliċi tal-Istati Membri li 
jiddefinixxu miżuri ta’ koeżistenza biex 
jipproteġu l-interessi tal-produtturi ta’ 
pjanti konvenzjonali u dawk organiċi u 
b’hekk jippermettu lill-produtturi jkollhom 
għażla bejn tipi differenti ta’ produzzjoni, 
f’konformità mal-mira tal-Istrateġija “Mill-
Għalqa sal-Platt” ta’ 25 % tal-art agrikola 
taħt biedja organika sal-2030. L-operaturi 
organiċi u konvenzjonali jenħtieġ li 
jkollhom id-dritt u l-libertà li ma jużawx l-
NGTs fil-proċess tal-produzzjoni tagħhom 
u tul il-katina tal-provvista tagħhom. Dan 
ir-Regolament jenħtieġ li jistabbilixxi 
dispożizzjonijiet adegwati biex tiġi żgurata 
l-libertà tal-għażla għall-operaturi li ma 
jużawx pjanti u żrieragħ tal-NGT fil-
proċessi tal-produzzjoni tagħhom. 
Kwalunkwe piż finanzjarju jew legali 
addizzjonali biex jiġi żgurat l-istatus ta’ 

produzzjoni mingħajr OĠM u mingħajr 
NGT jenħtieġ li ma jaqax fuq il-bdiewa u 
l-operaturi li ma jixtiqux jużaw l-NGTs. 
It-telf ekonomiku mġarrab minħabba l-
preżenza aċċidentali ta’ OĠM jenħtieġ li 
ma jaqax fuq operaturi konvenzjonali u 
organiċi ħielsa mill-NGT. Fil-biċċa l-
kbira tal-każijiet ta’ preżenza aċċidentali, 
huwa impossibbli li jiġu stabbiliti l-kawżi, 
in-nuqqasijiet, u għalhekk ir-
responsabbiltajiet. Sabiex jintlaħaq l-
għan li jiġi żgurat il-funzjonament effettiv 
tas-suq intern, u sabiex jiġi żgurat li l-
miżuri ta’ koeżistenza jkunu konsistenti, 
jenħtieġ li jiġu adottati miżuri ta’ 
koeżistenza legalment vinkolanti fl-UE 
kollha għall-kultivazzjoni tal-NGTs. 
Għalhekk, dan ir-Regolament jenħtieġ li 
jistabbilixxi miżuri ta’ koeżistenza, u 
jiffissa l-bażi għal dispożizzjonijiet 
nazzjonali ta’ responsabbiltà u fondi ta’ 
kumpens. Il-Kummissjoni jenħtieġ li 
tingħata s-setgħa li tfassal atti delegati 
biex tkopri, b’mod partikolari, il-wisa’ tal-
meded tal-buffer bejn il-pjanti 
konvenzjonali u l-pjanti tal-NGT, għat-
tipi kollha ta’ għelejjel.

31.1.2024 A9-0014/241

Emenda 241
Martin Häusling
f’isem il-Grupp Verts/ALE

Rapport A9-0014/2024
Jessica Polfjärd
Pjanti miksuba minn ċerti tekniki ġenomiċi ġodda u l-ikel u l-għalf tagħhom
(COM(2023)0411 – C9-0238/2023 – 2023/0226(COD))

Proposta għal regolament
Premessa 47a (ġdida)

Test propost mill-Kummissjoni Emenda

(47a) Il-Patt Ekoloġiku Ewropew, l-
Istrateġiji tal-UE “Mill-Għalqa sal-Platt”, 
u għall-Bijodiversità poġġew il-biedja 
organika fil-qalba ta’ tranżizzjoni lejn 
sistemi tal-ikel sostenibbli, b’mira li sal-
2030 l-art agrikola Ewropea taħt 
produzzjoni organika tiġi estiża għal 
25 %. Dan huwa rikonoxximent ċar tal-
benefiċċji ambjentali tal-biedja organika, 
għal inqas dipendenza fuq l-inputs għall-
bdiewa, u provvista tal-ikel reżiljenti u 
sovranità tal-ikel. Dan ir-Regolament ma 
jridx jimmina b’mod negattiv it-triq lejn 
tranżizzjoni tas-sistemi tal-ikel Ewropej 
għall-biedja organika biex sal-2030 
jintlaħaq il-perċentwal ta’ 25 %.

